
ملین مالیت سے تعلیمی و خیرمقدمی مرکز کا   34کا بروکلین کے گرین ووڈ قبرستان کے لیے $ HOCHULگورنر 
  سنگ بنیاد رکھنے کا اعلان

  
  ملین کی معاونت حاصل ہے 4.1$ پروجیکٹ کو ریاستی گرانٹس کے مد میں

  
  نیا مرکز زائرین کو قبرستان کی تاریخ سے آگاہ کرے گا اور اسے محفوظ بنانے کی کوششوں میں معاونت کرے گا 

  
  دستیاب ہیے  یہاںخاکے 

  
  

ملین کی مالیت   34نے آج سن سیٹ پارک، بروکلین میں واقع گرین ووڈ قبرستان کے لیے $ Kathy Hochulگورنر 
میں قائم ہونے والا گرین ووڈ قبرستان امریکہ کے   1838۔ کی تعمیر کا اعلان کیا ہ    تعلیمی و خیرمقدمی مرکزسے ایک 

قدیم ترین دیہی قبرستانوں میں سے ایک ہے اور یہ متعدد نامور شخصیات کی آخری آرام گاہ اور دنیا بھر سے آنے 
ں ایک مقبول مقام ہے۔ قبرستان کی تاریخ کو عوام میں زیادہ بڑے پیمانے پر فروغ دینے کے لیے گرین  والے زائرین می 
مربع فٹ پر محیط ایک تعلیمی اور خیرمقدمی مرکز قائم کرے گا تاکہ قبرستان کی تاریخ، فنِ   22,000ووڈ تاریخی فنڈ 

عے زائرین کے تجربے کو زیادہ بہتر بنایا جا  تعمیر اور قدرتی ماحول کے بارے میں معلومات کی فراہمی کے ذری
ملین کی معاونت کی جائے گی جس میں   4.1سکے۔ نئی سہولت کی تعمیر میں ریاست نیو یارک کی جانب سے $

ملین، امپائر اسٹیٹ ڈویلپمنٹ   2( کے فراہم کردہ $Council on the Artsریاستِ نیو یارک کی کونسل برائے آرٹس ) 
  شامل ہیں۔ 600,000اور ریاستی مجلسِ قانون ساز کی جانب سے $ 1.5کی جانب سے $

  
گورنر   "گرین ووڈ قبرستان ایک منفرد شہری نخلستان اور تاریخی اہمیت کے حامل خزانے کا مجموعہ ہے،"

Hochul نیا تعلیمی اور خیرمقدمی مرکز زائرین کے لیے خزانوں کی دریافت میں مددگار ہو گا اور نیو   نے کہا۔"
یارک کے ایک ثقافتی مرکز کے طور پر گرین ووڈ کے کردار کو مزید تقویت بخشے گا۔ اس اہم یاددگار کا تحفظ،  

ے وژن کے حوالے سے ناگزیر  ماضی کے بارے میں ہمارے ادراک، حال کو سراہنے اور مستقبل کے بارے میں ہمار
  ہے۔"

  
ایکڑ رقبے پر محیط ہے اور ایک پارک کی طرز پر خطے   478گرین ووڈ قبرستان ایک قومی تاریخی یاددگار ہے جو 

میں ڈیزائن کی گئی تھی جو نظرانۂ عقیدت پیش کرنے کے لیے آنے والے زائرین کو ایک پرسکون اور خوشگوار  
قبرستان کے اظطراب سے پاک قدرتی ماحول کا لطف اٹھا سکتے ہیں اور اس کے   ماحول فراہم کرتا ہے۔ زائرین

دائمی مکینوں کے بارے میں جان سکتے ہیں جن میں لیونارڈ برنسٹین، باس ٹوئیڈ، چارلس ایبٹس، سوسن  570,000
کے جرنیل، بیس  مک کینی اسٹیورڈ، جین مشیل باسکیاٹ، لولا مونٹیز، لوئیس کمفرٹ ٹفنی، ہورس گریلے، خانہ جنگی 

  بال کے افسانوی کردار، سیاست دان، فنکار، تفریح کار اور موجد شامل ہیں۔
  

نیا تعلیمی و خیرمقدمی مرکز گرین ووڈ کو سمجھنے اور کھوجنے کی خاطر زائرین کے لیے پہلے پڑاؤ کے طور پر  
سے مشابہہ   Lاور گولڈ سرٹیفکیٹ یافتہ عمارت انگریزی حرف  LEEDکی تعمیل کرتی،  ADAکردار ادا کرے گا۔ 

شکل کی ہو گی جو تاریخی اہمیت کے حامل ویئر گرین ہاؤس کو دو جانب سے گھیرے گی، نیز قبرستان اور رچرڈ اپ  
جان مرکزی استقبالیہ محراب کے بیش قیمت نظاروں کے لیے موقع فراہم کرے گی۔ مرکز میں گرین ووڈ کے فنی و  

اویزی اہمیت کے حامل مجموعوں کے لیے نمائشی گیلریاں؛ کلاس روم اور پروگرامنگ کے لیے جگہ؛ گرین ہاؤس دست
کا نیا مرکز برائے تحقیق؛ عملے کے دفاتر اور مقامی کمیونٹی تنظیموں کے لیے میٹنگ اور تقریبات کے لیے جگہ ہوں  

  گی۔
  

مرکز کے طور پر کام کرے گا، جس سے زائرین خطے کی  نیا مرکز تعلیم اور کمیونٹی سرگرمیوں کے لیے ایک 
ثقافتی اور قدرتی تاریخ میں گرین ووڈ قبرستان کی اہمیت کے بارے میں جان سکیں گے۔ اپنے متعامل ڈسپلیز، نمائشوں 
اور شمولیتی پروگراموں کے ذریعے، مرکز زائرین کو ایک ایسا ہمہ جہت اور مبہوت کر دینے والا تجربہ فراہم کرے  

  گا جو اس غیر معمولی مقام کے لیے زیادہ توصیف پر مجبور کر دے گا۔
  

"یہ نیا تعلیمی اور  نے کہا کہ،  Mara Manusریاستِ نیو یارک کی کونسل برائے آرٹس کی ایگزیکٹو ڈائریکٹر 
خیرمقدمی مرکز گرین ووڈ قبرستان کی ناقابلِ یقین تاریخ کو مزید رفعت بخشے گا، نیز ملک بھر سے اور دنیا بھر سے 

آنے والے زائرین کے لیے فن سے متعلقہ پروگرامنگ میں توسیع کے ذریعے اس کے مستقبل کے لیے ایک سنسنی  
ملین فراہم کرنے پر فخر ہے، جو کہ   2م منصوبے کی معاونت میں $ کو اس اہ NYSCAخیز راہ ہموار کرے گا۔ 

گرین ووڈ کو ایک ایسے ثقافتی خزانے کے طور پر فروغ دے گا جہاں ہم جمع ہو سکیں، تحریک پا سکیں، اس کی  
  عکاسی کریں اور سیکھیں۔"

  
ووڈ قبرستان بروکلین کی  "گرین نے کہا کہ،  Hope Knightاور کمشنر  CEOامپائر اسٹیٹ ڈویلپمنٹ کی صدر، 

تاریخ اور شناخت کی بنیاد ہے، اور ہم ایک نئے تعلیمی و خیرمقدمی مرکز کے سنگ بنیاد کے ذریعے اس کی میراث  
کا احترام کر رہے ہیں۔ ایک متحیر کر دینے والے تجربے کے ذریعے جو کہ ماضی کی کہانیوں میں جان ڈال دے گا، 

موجودہ و بعد میں آنے والی نسل دونوں کے لیے گرین ووڈ کی لازوال اہمیت پر   مرکز زائرین کو متحرک کرے گا اور
  مہر ثبت کرے گا۔"

  
"میں گرین ووڈ تعلیمی اور خیرمقدمی مرکز کو بروکلین بھر میں خاندانوں نے کہا کہ،  Iwen Chuریاستی سینیٹر  

اور کمیونٹیز کے لیے ایک وسیلے کے طور پر کھلتے ہوئے دیکھ کر پر جوش ہوں۔ گرین ہاؤس کے اندر بچوں،  
ووڈ اسکول کے گروہوں کو نمائشی گیلریوں، کلاس رومز اور کثیرالمقاصدی جگہوں تک رسائی حاصل ہو گی۔ گرین 

کے تعلیمی پروگرامز اور متنوع کمیونٹی آؤٹ ریچ کو ایک نیا گھر میسر آئے گا۔ کمیونٹی کے لیے اس اہم جگہ کی  
اور تمام شراکت داروں کا شکریہ۔ میں مقامی خاندانوں اور گروہوں کے دورے اور   Kathy Hochulتخلیق پر گورنر 

  ں۔"اس مرکز سے فائدہ اٹھانے کے حوالے سے بےحد پرجوش ہو
  

کی   شہر"گرین ووڈ قبرستان نہ صرف ہمارے نے کہا کہ،  Laurie Cumboنیو یارک کی کمشنر برائے ثقافتی امور 
بہت سی تاریخی شہرت یافتہ شخصیات کا دائمی مسکن ہے، بلکہ یہ بیک وقت ایک قدرتی مقام، مرکزِ فنون، اور تعلیمی  

ادارہ بھی ہے۔ اس نئے تعلیمی اور خیرمقدمی مرکز کی تعمیر کے ذریعے، گرین ووڈ پہلے سے زیادہ زائرین کو اپنی  
رنے کے لیے خیرمقدم کرنے کے قابل ہو سکے گا۔ ہمیں نیو یارک  نوعیت کے منفرد مقام اور پروگرامنگ کا تجربہ ک

کے تمام باشندگان کی جانب سے اس سنسنی خیز پروجیکٹ کے لیے شہر کی اہم سرمایہ کاری فراہم کرنے پر فخر  
  ہے۔"

  
نئے  "ہم گرین ووڈ کی تاریخ کی داستان میں ایک نے کہا کہ،  Richard J. Moylanگرین ووڈ قبرستان کے صدر  

اور انتظامیہ کا ان کی معاونت پر شکریہ ادا کرتے   Hochulباب کا آغاز کرنے جا رہے ہیں اور اس موقع پر ہم گورنر
ہم بہت سے شعبوں میں بطورِ قائد اور اس رنگا رنگ کمیونٹی میں ایک ستون کے طور پر اپنی حیثیت کو منوا ہیں۔ 

رہے ہیں، اور ایسے میں یہ زیب دیتا ہے کہ ہمارے پڑوسیوں اور زائرین کو ایک ایسا جدید اور خیرمقدمی مرکز  
بے کو مزید بہتر بنا سکیں۔ ہم اس لیے بھی  دستیاب ہو جہاں وہ سال بھر کے دوران اپنے گرین ووڈ آمد کے تجر

خصوصاً پرجوش ہیں کہ ہمارا مرکز نہ صرف نیو یارک کے تمام تر باشندگان اور سیاحوں کو بلکہ خاص کر بروکلین 
  میں موجود ہمارے پڑوسیوں خدمات فراہم کرے گا۔"

  
برادرز میں   Winston Fisher، Fisherنیو یارک شہر کی علاقائی معاشی ترقیاتی کونسل کے شریک صدر 

"گرین ووڈ  نے کہا، Félix V. Matos Rodríguezاور نیو یارک کی سٹی یونیورسٹی کے چانسلر   شراکت دار،



قبرستان ہمارے رنگا رنگ شہر کو مجسم کرنے والی تاریخ کے خزانے اور ثقافتی ورثے کی ایک سند کے طور پر  
ووڈ کے لیے ایک جوشیلی پیش رفت ہے اور یہ اس تاریخی مقام کی  وجود رکھتا ہے۔ تعلیمی و خیرمقدمی مرکز گرین

شاندار تاریخ کو محفوظ بنانے اور فروغ دینے میں ایک اہم قدم کے ضمن میں اٹھائے گئے اگلے باب کی عکاسی کرتا 
  ہے۔"

  
زائرین کا   450,000 نیو یارک شہر کے قلب میں واقع، گرین ووڈ قبرستان ایک ایسا منفرد سیاحتی مقام ہے جو سالانہ

خیرمقدم کرتا ہے۔ اس کی تاریخی اہمیت، خیرہ کن نظارے اور پرکشش پروگرامز اسے داخلی اور بین الاقوامی زائرین  
سے قبرستان کی بیش قیمت تاریخ، فنِ تعمیر   1997کے لیے ایک مسحور کن مقام بنا دیتے ہیں۔ گرین ووڈ تاریخی فنڈ 

ے لیے کام کر رہا ہے۔ یہ فنڈ عوامی سرگرمیاں منعقد کرواتا ہے جن میں تھیمز  اور قدرتی حسن کو محفوظ کرنے ک
کے مطابق واک اور ٹرالی ٹورز، نیز آرٹ کی تنصیبات اور خصوصی موسمی تقریبات شامل ہیں۔ اپنے قیمتی ورثے  

ت رہے گا جو  کو محفوظ رکھنے اور اسے فروغ دینے کے عمل میں، گرین ووڈ قبرستان بروکلین کی ایک ایسی علام 
زائرین کی توجہ مبذول کرواتا ہے، نوکریاں تخلیق کرتا اور ان میں معاونت کرتا ہے، نیز نیو یارک شہر کی معیشت  

  کے رنگا رنگ پیراہن میں رنگ بھرتا ہے۔
  

###  

